
GOUVÈNÈ CUOMO MANDE POU YO FÈ CHANJMAN POU AMELYORE SEKIRITE SOU CONKLIN STREET 

NAN FARMINGDALE  

Gouvènè Andrew M. Cuomo jodi a te mande pou yo fè chanjman sou Conklin Street nan Farmingale (NY 

Route 24) pou amelyore sekirite epi diminye vitès apre yon aksidan machin trajik nan mwa me ki te 

touye senk tinedyè. Chanjman sa yo, ki pral ralanti sikilasyon atravè vilaj la epi bay chofè sekirite, ap 

respekte pwomès Gouvènè a pou anpeche plis aksidan.  

 

“Antanke papa twa jèn fi kap kondi, mwen konnen byen enpòtans pou gen sekirite sou wout nou yo,” te 

deklare Gouvènè Cuomo. “Aplikasyon prekosyon sekirite sa yo sou Conklin Street pral mete vitès 

sikilasyon nan yon nivo mwen danjere epi ede diminye alafwa kantite ak gravite aksidan nan zòn nan. Kè 

mwen avèk sila yo ki te pèdi moun yo sou wout la, epi m espere ak nouvo mezi sa yo, inisyativ edikasyon 

chofè ak lapolis nou yo, n ap ka anpeche fiti dram nan kominote sa.” 

 

“Rejim wout” la ki plase anba sipèvizyon Depatman Transpò Eta New York (NYSDOT) pral fè wout kat 

vwa sikilasyon an (de nan chak direksyon) vin de vwa (youn nan chak direksyon). Diminisyon vwa a pral 

fèt sou Conklin Street ant Secatogue Avenue ak Birch Avenue. Anplis, yon vwa de sans pou vire agòch 

sou yon longè 15 pye pral ajoute nan mitan wout la, epi pakin nan lari pap pèdi anyen. 

 

Rejim wout se yon mannyè efikas ak bon mache pou poze sikilasyon a atravè plis respè chofè yo pou 

limit vitès, sa kap diminye vitès machin ak gravite aksidan yo, epi se youn nan nèf mezi prevansyon pou 

sekirite ki bay rezilta Federal Highway Administration an rekòmande yo. 

 

Komisyonè NYDOT Joan McDonald te di konsa, “Grasa lidèchip Gouvènè Cuomo, nou sou wout pou n 

rezoud pwoblèm sekirite sou Conklin Street nan Farmingdale. Anba lòd Gouvènè a, nou pral kontinye 

kontwole amelyorasyon sekirite sa yo epi fè ajisteman kòmsadwa.” 

 

Apre aksidan fatal nan mwa me a, Gouvènè Cuomo te mande pou yo enstale nouvo teknoloji rada nan 

kwen Conklin ak Walnut Streets. Sistèm nan itilize rada pou detekte vitès machin epi vire yon siyal 

sikilasyon konekte nan koulè wouj pou fòse chofè kanpe. Semèn sa, Eta a te enstale de trelè pou 

kontwole vitès sou Conklin Street pou enfòme chofè sou vitès ya p fè epi ankouraje yo respekte vitès 

limit yo. 



Haitian Creole 

Komite Sekirite Sikilasyon Gouvènè a pral kontinye travay ansanm ak konsèy sikilasyon ak depatman 

polis nan Konte Nassau ak Suffolk pou revize efò edikasyon kap fèt epi rekòmande plis mezi. 

 

Senatè Kemp Hannon te di konsa, “Konpliman merite pou entèvansyon rapid administrasyon Cuomo a 

pou rezoud pwoblèm ‘speedway’ Conklin Avenue a. Grasa itilizasyon yon konbinezon chanjman vwa fizik 

ak inovasyon teknolojik pou deteksyon vitès ak repons siyal sikilasyon, mezi Gouvènè Cuomo yo pral nan 

avantaj sekirite tout rezidan yo. Nou pral gade rezilta chanjman yo pou wè si gen lòt bagay ki bezwen 

fèt.” 

 

Manm Asanble Joseph Saladino te di konsa, “Mwen kontan eta a aplike konsèy nou an pou rekonfigire 

wout sa pou moun pa mouri ankò. M espere ede pouse pwojè sa pou kreye yon anviwonman sikilasyon 

ki gen plis sekirite pou timoun ak fanmi nou yo. Konsa n ap pote repons nan ka yon aksidan terib ak 

espwa li fèt vit ak efikasite. Se sa ki pou fèt. Panse ak priyè mwen yo ale jwenn vitkim yo ak fanmi yo. M 

espere tout paran pral itilize egzanp sa pou montre enpòtans sekirite pou moun kap kondi.” 

 

Egzekitif Konte Nassau Ed Mangano te deklare, “Mwen remèsye Gouvènè Cuomo pou travay li pou mete 

plis sekirite sou Conklin Street pou chofè, pyeton ak siklis menm jan. Atravè tout Konte Nassau, n ap 

ogmante aktivite edikasyon ak lapolis nou yo epitou n ap vanse ak pwojè Complete Streets kap amelyore 

sekirite sou wout lokal nou yo.” 

 

Majistra Farmingdale la, Ralph Ekstrand, te di konsa, “Antanke Majistra m aplodi Gouvènè Cuomo ak 

Komisyonè McDonald ak anpwaye li yo pou tan yo pran pou fè enjenyè sikilasyon evalye sitiyasyon an 

epi fè chanjman nesesè pou garanti sekirite rezidan nou yo. Sa te fèt rapid. Mwen di mèsi pou sa.” 

 

Rejim wout la pral egzekite nan kad yon pwojè pou resifase NY Route 24 ant Meadowbrook Parkway ak 

Route 110. Wout la pral retrase nan nouvo konfigirasyon an kou pavaj la fini. Travay yo prevwa pou yo 

fini nan fen mwa novanm. 

